
সুরৎ জামাল ও অধুয়া
৩৯৫




গণকে আনিয়া রাজা গণা গণাইল।

গুণিয়া বাছিয়া গণক ছাহেবে জানাইল॥২০

তোমার কুলেতে অইব একটী নন্দন

গুণিয়া গণক কয় শুন ছাহেবন।

রূপেতে অইব পুত্র ছুরৎ জামাল

বাপের চমান[১] বেটা বংশের দুলাল॥২৪



এই কথা বলিয়া গণক লাগে গণিবারে

গণিয়া বাছিয়া ফির কহে ছাহেবেরে।

এক কথা ছুন ছাহেব কইতে লাগে ডর

হইবে তুমার পুত্র ছাহা হেকান্দর[২]॥২৮

যদি কুড়ি বছরের মধ্যে দেখ পুত্রের মুখ

পুত্রের কারণে তুমি পাইবা বড় ছোক।

রাজ্যের যতেক লোক যে দেখে তাহারে

তাহার কারণে তোমার পুত্র যাইব মরে॥৩২



এই কথা আলাল খাঁ দেওয়ান যখনে শুনিল

কান্দিয়া জারজার ছাহেব ভূমিতে বসিল।

গুণের ভাই দুলালে ডাক্যা কহিছে দেওয়ান

পাত্রমিত্র ডাক্যা ছাহেব সভাতে বইছান[৩]॥৩৬

উজীর নাজীর আর যত কোটালিরা

ছল্লা করেন ছাহেব চভারে[৪] লইয়া।



(আরে ভাইরে ছল্লা করিয়া ছাহেব কি কাম করিল

তেরা লেংড়া[৫] কামেলারে[৬] ডাকিয়া আনিল॥৪০







	↑ চমান=সমান। (ছাহেব, ছমান, ছোক, ছুন, ছাহা, ছেকান্দর, ছল্লা ইত্যাদির ‘ছ’ স্থানে স, শ, ষ প্রয়োগ দ্রষ্টব্য)।

	↑ হেকান্দর=সেকেন্দর।

	↑ বইছান=বসান্।

	↑ ছভা=সভা।

	↑ তেড়া লেংড়া=ট্যারা ও ল্যাংড়া।

	↑ কামেলা=মজুর।

		 এই পাতা শেষ সম্পাদিত হয়েছে ১৪:১৯টার সময়, ১ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

